
1 

 

 

IGHOTA IWU EJI AMATA IHE NA EME NA 

GOMENTI NKE EMERE NA 2011 

 
 
 
 
 

IHE IRI G BARA OKPU RUKPU N’IWU EJI AMA IHE 

MERE EME 

ONYE DERE YA 

& 

UGHA IRI GBASARA IWU EJI AMATA IHE MERE 

EME 

ONYE DERE YA 
 
 

 

Ndi biputara Ya Bu 

  ............  NDU GI DI N’AKA YA   

 

 

 

    Ndi Nyere N’aka Bu 

 



2 

 

 

 

 ............ NDU GI DI N’AKA YA 

 

 

 

Ebum  N’obi 

Ime ka ochichi ohaneze ga n’iru site n’ime ka onye obula nwere ike mara ihe mere mere na gomenti, soro 

tinye onu na ochichi, buru ndi soro na eme  ka obodo di nma, ndi na eme  ka ochichi metu onye obula aka na 

usoro alaka gomenti n’ile mee ihe ga n’iru. 

IHE IRI GBARA OKPURUKPU N’IWU EJI AMA IHE MERE EME 

ONYE DERE YA BU 

Ene Enonche  

Iwu ohuu nke ndi Naijiria deputara eji achoputa ihe mere eme, nke onyeisi ala bu Presidenti Goodluck 

Jonathan tinyere aka na ya na abali iri abuo na asato n’onwa May na afo 2011 juputara na na ihe aga eji 

gbaa ochichi nzuzo nke eji na achibu Naijiria n’anwu. Nto-ala iwu ahu bu na ndi nachi achi ji ndi ha na achi 

ugwo ikowara ha uzo ha esi achi. Ya bu na uwe nzuzo nke ndi na aru oru gomenti ji yinye olu ochichi na 

ihe n’eme na ochchi ga bu ihe adokasiri adokasi ka nkirinka akwa. Ihe edemede nkea ga eweputa ihe iri 

gbara okpurukpu na ebe Iwu Imata Ihe Mere Eme nkea di. 

 

1. Iwu Imata Ihe Mere Eme d’ike Karia Iwu Nzuzuzo Ejibu achi Naijiria 

Npahara 1(1) nke iwua kwuru na onye obula nwere ike nke sitere na iwu igba onye obula ihe 

mere eme na gomenti di n’aka ugwo ya, ma edere ihe ahu ede ma obuna edeghi ya ede. Ikea di ire 

na agbanyeghi ihe obula edere na iwu obula nke di mgbe emebeghi iwua. Nke putara na Iwu 

Imata Ihe Mere Eme dike karia iwu ochie nke machiri madu igwa onye obula ihe n’eme na 

gomenti. Otu osi di,  Iwu Imata Ihe Mere Enweghi ike karia iwu ndi na’eche obodo Naijria ji aru 

oru n’ihi na Npahara 9(2) nke Iwu Ka Iwu ndi Najiria kwadoro ka odi otua. 

 

2. Iwu Eziokwu Nyere Onye Obula Ike iju ajuju Gbasara Ochichi Obodo  

Ike Iwu Imata Ihe Mere EMe nyere rutara onye obula aka nagbanyeghi maobu onye nwoke ma okwanu 

nwanyi, maobu nwata  maokwanu dimkpa, maobu Igbo maokwanu agburu obula ozo. Iwua na amanye 

ndi oru gomenti na kwa ndi gomenti nyere oru puru iche ka ha ruoru ha.  

3. Onye Ajuru Ajuju Ga Asariri Ya Tufu Abali Asaa Agafe 

Npahara 4 na 5 na kwa Npahara ise nke Iwu a si na ndi oru gomenti g’aza ajuju obula ajuru ha tufu abali 

asaa agafe. Oburu na ndi ajuru ajuju choputara na obu ngalaba gomenti ozo bu ndi were ike iza ajuju ahu, 

Iwua nyere ha abali ato iji were ajuju ahu nyezie n’aka ndi nwere ike iza ya. Oburu na oziza ajuju ahu 

kariri ihe aga eme na abali asaa, Iwua nyere ndi gomenti ike itinye abali ato ozo n’elu oge enyere iza ajuju 

ahu. Ndi gomenti choputa na ha enwghi ike iza ajuju ajuru ha, Iwua si na ha ga-edegara onye juru ajuju 

akwukwo kowara ya ihe mere na ha enweghi ike iza ajuju ahu. 

 

4. Onye Bibie Ihe Ebe Edokara maobu Dobere Mere Eme, Aga Ata Ya Ahuhu 

Npahara 10 nke Iwua doro onye obula aka na anti megide ibibi ihe mere eme na gomenti. Iwu Ihe Mere 

Eme si onye isi obula bibiri eziokwu gomenti dara ajoo Iwu. Aga atu ya nkporo otu  afo. Npahara 7(5) si na 

onye obula juru iza ajuju obula ajuru ya adala iwu. O ga akwu ugwo nari puku naira ise. 

 

5. Onye Ajuju Nwere Ike Kwuo Ugwo Eji Setara Ya Foto Akwuko M’obu Wetara ya 

Oziza Ochoro 

Obu eziokwu na adighi akwu ugwo inweta oziza nye ajuju ma na Npahara 8  nke Iwua siri na 

nani ugwo onye ajuju nwere ike ikwu bu ugwo eji setara ihe ona acho  foto m’obu kopita ihe edere 

nke eji asaa ajuju. 

 

6. Ndi Gomenti Ga Dekota Ihe Gbasra Gomenti Nke Oma 

Iwu Ihe Mere Eme si na ndi gomenti ga asa anya na miri dekota ma dokotakwa ihe n’ile gbasara gomenti, 

ihe ha na aru na kwa otu  ha si aru ya. Osikwa ha dozie ihe gbasara gomenti n’uzo onye obula ga enwe ike 

hu ya maobu were ya. Iwu a sikwa na ha ga gbasa ihe gbarsara ha site na edemede akwukwo ma obu na 

intaneti. Iwu a wee sikwa na alaka gomenti n’ile ga azu ndi oru ha n’ile n’ihe gbasara Iwu Imata Ihe Mere 

Eme na otu esi eme ka odi ire. 

  

7. Aga Ekpuchi Ndi Ogba ama 

Npahara 27 si na onye oru gomenti obula ji ezi obi zaa ajuju obula ajuru ya na okpuru iwu a gaghi enwe 

nsogbu obula. Ya mere, ikpe agahi ama onye oru gomenti obula gbara ama bayere ndi gomenti adighi aru 

oru ha, ndi na eji ike iwu nyere ha mebie ma obu megbuo madu na kwa ndi na emefu akunauba ohanaeze. 

8. Obughi Ihe N’ile Ka Onye Oru Gomenti Ga Agwa Onye Ajuju 

Npahara 11-17 kwuru na obughi ihe ni’ile gbasara gomenti ka agagwa onye oju-ajuju. Ajuju agahi aza onye 

ajuju bu ajuju obula ga emebi mmekorita Naijiria na mba ozo, nchedo obobo Naijiria,  ajuju gbasara ikpe 

ana ekpe ndi dara iwu otu esi aru oru gomenti, ihe gbasara madu na agbasighi oru ona aruru gomenti na 

ajuju gabsara ihe nzuzo iwu nyere gomenti ka ojidere ndi madu dika ihe gbasra ego ndi madu m’obu otu 

ha si aruputa oru nke di n’aka gomenti.    Otu aka ahu, iwu ejikwaghi  ndi olu gomenti iza ajuju gbasara ihe 

agwara madu n’ihi na obu onye oru puru iche, m’obu ndi nta akuko, ma obu ndi okaiwu ma obukwanu 

ndi dibia bekee na kwa ndi na enyere ha aka.  

 

9. Ike Ikpesara  Uloikpe Maka Enyemaka  

Iwua nyere onye obula ike iga uloikpe ima onye obula juru iza ajuju ikpe. Onye obula choro ka uloikpe nye 

iwu megide onye juru iza ajuju nwere abali iri ato iji gaa uloikpe. Iwu a nyekwara alaka gomenti na eme ka 

aghara imegbu onye obula nke anakpo Nashonal Human Rait Komishonu ike ime ka onye obula odi n’aka 

ime ka iwu di ire mee otua. 

 

10. Iwua si na Onye Oka Iwu Ndi Gomenti Etiti Ga Ahu Na Emere Ihe Edere N’Iwua. 

Onye enyere oru ihu na emere ihe edere na iwua bu onye okaiwu obodo Naijiria anakpo Atoni Genaralu. 

Na abali mbu nke onwa Febuwari n’afo n’ile ndi alaka gomenti Naijiria n’ile ga edeputa ihe ni’le gbasara 

iwu a na afo gara aga. He edeputa ajuju n’ile ajuru ha, ihe mere ha ji ju iza ajuju obula, nkpesa ndi ajuju 

kpesara uloikpe maka ajuju azaghi ha, ikpe uloikpe kpere nye nkpesa ahu, ego ole anatara ndi biara ijuju 

ajuju n’ihi akopitara ha na kwa madu ole oru ha bu ime ka azaa ajuju n’ile ndi oza ajuju juru. 

 

 

 

*Ms. Enonche bu onye n’achikota otu anakpo Rait Tu No Inishetivu (R2K) bu ndi na ahu na onye obula 

mara ihe iwu nyere ya ohere imara 

UGHA IRI GBASARA IWU EJI AMATA HE MERE EME 

Onye Dere Ya Bu 

Chidi Anselm Odinkalu* 

Obu na abali iri abuo na asato n’onwa Mee n’afo 2011 ka onyiisi ala bu Presidenti Goodluck Jonathan 

bianyere aka na akwukwo Iwu Eziokwu. Na agbanyeghi nkea, ihe ebu na obi, ihe mere tufu emee iwua na 

kwa ihe di na iwua  ka na agbagwoju ndi madu anya. Nkea mezie ndi ufodu ozo jiri iwua n’eme tumbo 

tumbo. Ayi ga agba mbo ileba ya anya ugbua. 

 

UGHA MBU: EMERE IWUA MAKA NDI NTA AKUKO 

 NKE BU EZIOKWU: Ihe achoro bu ka iwua nye onye obula ohere itinye onu n’ochichi.  Ihe ka mkpa eji 

mee iwua bu ka onye obula choro imata otu  gomenti si aru oru nweta oziza di na ya.Ndi madu na ndi otu 

iwu na achi obodo hiwere ehiwe nwere ike ime ihe iwua nyere ha ike. Ebu n’obi na iwua ga eme ka ndi 

madu na gometni rukota oru, ka ha kpebie ezi nkpebi na kwa jide ndi gomenti na oru ka ha kowa otu ha si 

achi ochichi. Ozo kwa bu na ndi nta akuko ga aru oru ha karia otu ha si n’aru ya na mbu, nwere ohere 

inyoba anya nke oma n’ihe gomenti na eme. Nkea ga eme ka asiri na elizighi anya buru ihe gara aga.Ma na 

tutu nkea enwe isi, ndi gomenti ga ejiriri obi oma na amam ihe ruo oru ha. Otu  aka ahu kwa, otu  d’iche 

iche ga eji iwua mee ka obodo di nma. 

 

UGHA ABUO:NDI OME IWU GOMENTI ETITI METOCHASIRI IWUAHU TUPU HA KWE KA OBURU 

IWU 

NKE BUEZIOKWU: Ndi Ome Iwu Ulo Nzuko Etiti tinyere aka na akwukwo iwua na abali iri abuo na ano 

n’onwa Febuwari na aro 2011. Ndi Sineti wee tinye aka nke ha na abali iri na isii, na onwa Machi na otu aro 

ohu. Ihe di ezigbo iche na nke ndi Sineti na nke ndi Ulo Riprezentativu di iri na abuo.  Ihe mere ihe ndi ahu 

ji di iche bu na otu  Sineti na ndi Ulo Riprezentativu  si ele iwu a anya abughi otu. Ndi Seneti huru ohere 

enyere ndi choro ihe mere eme dika nkwanye ugwu; ndi Ulo Riprezentativu  huru ya ka ihe aga emeriri. 

Dika ndi ome iwu si eme ebe obula, Ndi Sineti hoputara madu isii, Hausu wee kwa hoputa madu isii. 

Madu iri na abuo ahu ewe jikotaka aka dee iwu ahu otu  oga adi ulo abuo ahu nma na abali iri na iteghite 

n’onwa Mee na afo 2011.Ogbako ndi ome iwu abuo ahu ewee kwerikota na ihe iwua nyere onye choro 

imata ihe n’eme na gomenti bu ike  si na iwu. Na abali iri abuo na ano na ime onwa ise, ndi Sineti na ndi 

Hausu wee tinyezie aka na iwu ahu. Nke a mereziri iwuahu buru otu. Di ka osi di, iwu onye isi ala tinyere 

aka na ya di ike karia nke eburu uzo weputa na mbu. 

 

UGHA NKE ATO: OBU ABIKE DABIRI ERELU NWE  IWU EJI AMA IHE NA EME 

NKE BU EZIOKWU: Ndi gbara mbo ka iwua nwe isi di otutu. O were afo iri na asaa tufu iwu a enwe isi. 

Ndi buzo kwado ka enwe iwua bu Edetaen Ojo, onye is ndi anakpo Midia Rait Ajenda (MRA). Ndi nyere 

aka na nkea bu ndi otu nta-akuko na Sivul Libatis Oganizashun (otu na ahu na onye obula nwere onwe ya). 

Onye deputara iwua na mbu bu Tunde Fagbohunlu, onye bu onye okaiwu ka ibe ya. Aluko na Oyebode 

nyekwara aka na nkea. Bankole Aluko (nke mechara nweta okwa okaiwu ka ibe ya na Chidi Anselm 

Odinkalu sokwa tinye aka. Abike Dabiri-Erelu na Ita Enang na Dino Melaye so na ndi kwadoro iwu a na 

ulo ndi ome iwu Riprezentativu. Na ezie, Abike Dabiri anoghi na ulo ndi ome iwu mgbe ebidoro kwuwe 

okwu iwu a. Mgbe ekwuru okwu iwu a n’afor 1999 ndi kwadoro ya bu Tony Anyanwu, Nduka Irabor, 

Jerry Ugokwe. Victor Lar (onye nozi na Sineti ugbua). Ndi ozo bu Nze Chidi Duru, Lad Ojomo na Uche 

Maduako Ndi ozo gbakwara mbo na ulo ome iwu nke ogbo gara aga bu Henry Seriake Dickson, Profeso 

Sola Adeyeye (onyebuzi Sineto ugbua), Uche Onyeagucha, Haruna Yerima, Dokita Usman Bugaje, Ita 

Enang (buzi kwa onye ome iwu Sineti) na onye isi ndi Ulo Nzuko, Aminu Masari na onye na eso ya bu  

Austin Opara. Na Sineti, Tawar Wada (nke nwuru anwu) na Victor Ndoma-Egba,(okaiwu ka ibe ya) bu ndi 

bu ya n’isi. Ndi ozo bu kwa onye chiburu ndi Sienti anakpo Ken Nnamani, Komredi Uche Chukwumerije, 

Inatimi Spiff, Ayogu Eze, na Julius Ucha. 

 

UGHA NKE ANO: IWU IMATA IHE MERE EME NA EMEGIDE NCHEDO OBODO NAIJIRIA  

NKE BU EZI OKWU: Nchedo obodo Najiria bu ihe diri ndi n’ile bi n’ime ya. Kama iwu eji ama ihe mere 

eme ga emebi nchedo obodo Niajiria, Iwua  g’eme ka onye obula mara na ya so nwere Naijiria. Ozokwa, 

iwua kpuchikwara ndi na eme ka amara ihe ezoro ezo. Igua Npahara 27, I ga ahu ya. Npahara 11-19 na nke 

26 kwuru na obughi ihe n’ile nke n’eme gomenti ka aga agwa onye obula choro imata ya. 

Obughi eziokwu n’ile gbasara gomenti ka aga aza ndi oju ajuju. Ahiri (1) nke Npahara 11 iwua megidere 

igwa madu ihe obula g’emebi mmerikorita Naijiria na ndi mba ozo na kwa ihe obula ga ene ka nchedo 

obodo Naijria ghara iga n’iru. Npahara 12(1) kwukwara na agaghi agwa madu ihe obula gbasara nyocha 

ana enyocha iji mata ma madu omebiri iwu. Nkea  gbasara ndi uwe ojii n’uzo opuru iche.  Onodua bukwa 

ihe Iwu Nashonal Sekuriti Ejency (Iwu ndi nchedo obodo ji aru oru ha) nke iwu ka iwu ndi Najijria nke 

1999 kwadoro na Npahara 315(5)(c). Nani uzo enwere ike si megharia iwua bu ma emezue ihe Npahara 

9(2) kwuru.   

Iwu eji hiwe alaka gomenti n’ahu maka nchedo obodo weputara uzo aga esi chedo obodo; 

Ndia bu: 

Ha bu: 

(a) Defensi Intelijensi Ejensi (DIA) nke emere ka ona ahu maka nchedo ndi ogu Naijiria, 

(b) Nashonal Intelijensi Ejensi (NIA) bu nke na ekpuchuta Naijria n’ebe mba ndi ozo no, 

(c) Steti Sekuriti Savisi (SSS) nke n’hu maka nchedo obodo Naijiria n’ime Naijiria. 

Npahara 4  nke iwu eji mee okwa onye Ndumodu n’ihe nchedo obodo Naijiria kwuru na obu onye 

Ndumodu gbasara nchedo Naijiria ga elekota ndi n’ile ozo oru ha metutara iche obodo. Npahara (2(3)(a)) 

nke Iwu Nashonal Sekuriti Ejensi boro ndi SSS ibu igbochi ihe n’ile na emegide nchedo obodo Naijiria.  Ihe 

nkea putara bu na Iwu nke n’achi ndi nchedo obodo ewepula ihe obula (ma nke edere ede ma nke edeghi 

ede) ogabu ekwuputa, obodo Naijiria agaghikwa enwe nchedo.  

 

UGHA NKE ISE: IWU NKE N’EKPUCHITA IHE NZUZO N’ILE NKE GOMENTI DI OKE NKPA 

NKE BU EZIOKWU: Obu ndi Briteni, ndi chiburu Naijiria mere onwe ha iwua na afo 1911nke mere n’ihe 

gbasara gomenti bu ihe nzuzo. Ha webatara iwua na Naijria  mgbe ejikotara ugwu na ndida Naijiria ka 

oburu otu obodo. Mgbe ahu, ndi Briteni ahughi ndi ha na achi di ka ndi so nwere obodo. Otu aka ahu, 

mgbe ha na achi Naijiria, ndi Naijiria esoghi nwere ochichi. Mgbe ha lara obodo ha, ndi ogu Naijiria were 

ochichi n’ike ekweghi ka ndi Naijiria mara ihe gomenti n’eme ma obu tinye onu na ochichi. Ma na ugbua 

ochichi bara n’aka ohanaeze, nani ma emee ka odi nfe imata ihe gomentu n’eme ka onye obula ga esi nwee 

ike iju ndi na anochite anya ha na gomenti nakwa  lokal gomenti ndi ozo ajuju ihe gbasara gomenti. Nkea 

mee, ndi ana achi achi ga enwe ike nwee ezigbo mkpebi uzo esi achi ha maobu nwee ike igbanwe ndi 

ochichi. Ndi Briteni mere iwu nzuzo ahu emegharia na iwu ahu ka oburuzie ndi na aru oru nchedo obodo 

Briteni ka ogbasara. Ma na kama Naijiria g’eme  ka Briteni mere, ndi Naijria hapuru iwu nke ha ka onosie 

ike na enweghi mgbanwe. 

 

UGHA NKE ISII: IWU IMATA IHE MERE EME  ENWEGHI IKE NA STETI 

NKE BU EZIOKWU: Iwu di iche iche kawdoro Iwu Eziokwu. Nke mbu, Npahara 3(c) nke ihe nkowa nke 

ato so Iwu ka Iwu (Konstitushonu) ndi Naijiria kwuru na ndi ome iwu gomenti etiti nwere ike  idozi usoro 

onye obula choro g’eso imata ihe gbasara akunauba ndi no na ochichi nuru iyi na ha nwere. Nke abuo, 

Npahara 60(a) nke  ihe nkowa nke ato so Iwu ka Iwu Naijria nyere ndi ome iwu gomenti etiti ike ime iwu 

g’eme ka ihe ebu na obi hiwe gomenti nke edeputara na isi abuo nke Iwu ka Iwu ndi Naijiria. Npahara 

(14(2)(a)) kwuru hoo-haa na obu ndi Naijiria n’ile nwe Naijiria, nakwa na ochichi no ha n’aka. Npahara 

14(2)(c) Iwu ka Iwu ahu kwukawara na ohanaeze ndi Naijria ga enweriri onu okwu n’otu esi achi Naijiria. 

Iwu imata ihe mere eme n’eme ihe ni’le edere na Iwu ka Iwu di ire. Ozokwa bu na Npahara 4(c) nke mpala 

abuo na ike nkowa so Iwu ka Iwu kwukwara na ndi ome iwu gomenti etiti nwere ike ime iwu ga eme ka 

achizie akuku n’ile nke Naijiria nke oma n’ihe gbasara ihe ochie edoziri edozi nakwa ihe edere ede nke 

oha-na-eze. Nkea mere na steti nwere ike imekwa iwu nke ha gbasara Iwu imata ihe mere eme. Ma na ha 

mee iwu obula megidere Iwu imata ihe mere me, iwu nke ha ga’bu ihe efu. Ozokwa, oburu na ha emeighi 

iwu nke ha, nke ndi ome iwu gomenti etiti mere ga ekpuchita ha. 

 

UGHA NKE ASAA: IWU IMATA IHE MERE EME GA EME NDI MADU EWERE IHE NZUZO NA AGBA 

BOLU 

NKE BU EZIOKWU:  

Npahara 14 nke Iwu Eziokwu kwuru na ndi oru gomenti ga ju iza ajuju obula gbasara ndu onye obula nke 

na agbasaghi gomenti. Ogakwara n’ihu  kwuputa ihe ndi aga akpo ihe agbasaghi gomenti na ndu onye 

obula. Na agbanyeghi nkea, odimma ohanaeze bu ihe ageji tulee maobu eziokwu na ajuju ga emetuta onye 

obula na ihe diri nani ya. Npahara 16 kwuru na ihe ndi okaiwu na dokita na ndi ha uru oru esoghi na ndi 

ajuju aga asariri onye ajuju.  

 

UGHA NKE ASATO: IWU IMATA IHE EMERE EME GA  APU NDI MGBASA AKUKO ARA 

NKE BU EZIOKWU: Kama Iwu Eziokwu g’eme ka ndi mgbasa akuko mebisie ihe, oga egbochi madu imebi 

ihe. Mgbe iwu imata ihe mere eme  ebidobeghi, ndi nta akuko ume ngwu jiri maka na ndi gomenti 

nezoghari ihe n’ile wee na ede ihe obula masiri ha. Ma otu odi ugbua, onye ndi mgbasa akuko na onye 

obula choro igbasa akuko obula gazi asa anya na miri were dee ihe bu eziokwu ma zikwa ezi n’anya  

madu. Odiziri ha di ka ndi azuru azu n’oru ha iziputa mbo ha gbara iji hu na ha chorosiri eziokwu ike ebe 

okwesiri idi. Uloikpe nwere ike leba anya ma onye agbara akwukwo n’ihi akuko ogbasara oleziri anya, juo 

ajuju tupu ya gbasawa akuko. Uloikpe choputa na onye mgbasa akuko agbaghi mbo okwesiri igba, enwere 

ike si onye ahu kwuo ugwo iwu kariri nke ogara akwu ma oburu na oleziri anya tufu gbasawa akuko ahu. 

Na uwa nkea ebe onye obula nwere ike igbasa akuko, Iwu ima ihe mere eme ga eme ka nta akuko hapu idi 

oke onu ya na mekwaa ka ndi madu mata ihe gbasara gomenti.  

UGHA NKE ITEGHITE: ODIGHI OTU EHIWERE IHU NA IWUA BU IHE NWERE  ISI 

NKE BU EZIOKWU: Iwua metutara alaka gomenti n’ile na kwa ndi abughi gomenti ma na aruru gomenti 

oru ma okwanu na gomenti na enye ego. Mgbe n’iru, ihe iwua putara ga aputa ihe mgbe etinyere ya n’olu. 

Iwu bu na ndi alaka gomenti n’ile iwua gbasara ga na kowari onye isi okaiwu nke gomenti etiti otu ha si 

mee ka iwua di ire na alaka ha. Onye okaiwu ahu gazi akowara ogbako ndi ome iwu nke etiti n’aro obula 

otu  gomenti si na eme ka iwua nwee isi. Iwua nyere uloikpe ike ileba anya n’ihe gbasara ya. Ndi alaka 

gomenti n’ahu maka oke ruru ohanaeze (Human Rait Komishonu) nwere ike mee ka iwua buru ihe 

etinyere na oru. 

UGHA NKE IRI: AYI ADIBEGHI NJIKERE INWE IWU IMATA IHE MERE EME  

NKE BU EZIOKWU: Mba obula toruru ihoputa ndi ga achi ha, ziga ha n’isi obodo nke steti m’obu nke etiti 

ka ndi ahu wee ruo oru nye onye obula, etozuola imata ihe ndi gomenti n’eme. 

 

 

 * ODINKALU bu otu ÕɀÐÔÌɯÕËÐɯÕɀachi otu  ndi oka iwu nke Naijiria (NBA) ma na aruru Opunu Sosaiti 

Foundeshun (OSF) oru. 

